
Lebitso la tokomane Buka ya tataiso ya Monamodi wa FAIS PAIA  

Tshebediso Monamodi wa FAIS (Monamodi wa FAIS) 

Bakeng sa kgothaletso 
 

Governance Risk and Compliance Officer 

Bakeng sa tumello 
 

Komiti ya Phethahatso (EXCO) 

Sebediswa ho tloha ka la 
 

Phupjane 2021  

Lokela ho lekolwa botjha 
 

Phupjane 2022 

 
 
 

 
HLOKOMELA: 
Motho ya sebedisang ditokomane tsa Monamodi wa FAIS kapa dintlha tsa tsona, o lokela ho hlokomela 

kgonahalo ya kotsi e ka bang teng ka ho: 

a) Aba ditokomane kapa dintlha tsa tsona ka ntle ho tumello e tshwanelehang; le 

b) Ho se sebedise ditokomane kapa dintlha tsa tsona jwalokaha ho dumeletswe kapa ho rerilwe. 

1. Selelekela 
 

Ofisi ya Monamodi bakeng sa Bafani ba Ditshebeletso tsa Ditjhelete (Financial Services Providers) 

(“Monamodi wa FAIS”) ke tshebeletso ya molao e theilweng ho ya ka Kgaolo ya VI ya Financial 

Advisory and Intermediary Services Act, Molao wa nomoro ya 37 wa 2002. 

 

1.1 Sepheo 
 

Tokomane ena e theha bukana ya Ofisi ya Monamodi wa FAIS PAIA mme e hlophisitswe ho ya ka 

karolo ya 14 ya PAIA jwalokaha e fetotswe ke POPIA, mme yona e fa e mong le e mong tokelo ya 

Molao wa motheo bakeng sa dintlha tsa poraefete mme e qadile ka la 1 Phupu 2020. POPIA e 

kgothaletsa paballo ya dintlha tsa botho tse sebedisitsweng ke setjhaba le mekgatlo ya poraefete, ho 

kenyeletswa le maemo a itseng bonyane ba ditshwanelo bakeng sa ho sebedisa dintlha tsa botho. 

POPIA e fetola hanyenyane tse ding tsa dintlha tsa phano tsa PAIA: - 

• ho lekanya tlhoko ya phumano ya dintlha kgahlano le tlhoko ya ho etsa bonnete ba paballo ya 

dintlha tsa botho ka ho thusa bakeng sa ho theha Molaodi ba Dintlha ho sebedisa matla a itseng 

le mesebetsi ho ya ka POPIA le PAIA; 

• ho fana ka tataiso ya melao ya boitshwaro le 

• ho fana ka tataiso bakeng sa ditokelo tsa batho mabapi le dikamano tseo eseng tsa molao tsa 

elektroniki le ketso ya diqeto tse seng di entswe e le ho laola tsamaiso ya dintlha tsa botho le ho 

fana ka tataiso ditabeng tse amanang le tsona. 

 

Sepheo sa buka ena ke ho o thusa ho fumana dintlha tseo Monamodi wa FAIS e nang le tsona. 

Monamodi wa FAIS o tshwanela ho ya ka PAIA a etse hore o fumane buka ena e le hore o bone hore 

ke mofuta ofe wa dintlha oo Monamodi wa FAIS e nang le ona, esita kamoo o ka kopang ho di 

fumana ka teng. 

2. Dintlha tsa Monamodi wa FAIS  
 

Monamodi wa FAIS o tsejwa e le Mohlanka wa ditsebiso ho ya ka tlhaloso ya Mohlanka wa ditsebiso 

ho Karolo ya 1 ya PAIA. 

Lebitso la molao Ofisi ya Monamodi  bakeng sa Bafani ba Ditshebeletso 
tsa Ditjhelete (“Monamodi wa Ofisi ya FAIS”) 

Nomoro ya boingodiso Ha ho le e nngwe – Mokgatlo wa molao 
Sebopeho le Mosebetsi The Monamodi wa Ofisi ya FAIS ke setheo sa setjhaba 

sa Naha ho ya ka Molao wa Bolaodi ba Ditjhelete tsa 
Setjhaba 1999 (“PFMA”).  
 
Sepheo se seholo sa Monamodi wa FAIS ke ho 
batlisisa le ho rarolla ditletlebo ho ya ka Molao wa 
FAIS le Melawana e phatlaladitsweng tlasa Molao 
ona. 

Ditharollo tse leng teng ho 
ya ka PAIA mabapi le ho 
etsa kapa ho hloleha ho etsa 
ho ya ka Monamodi wa FAIS 

Ditharollo tse leng teng bakeng sa ketso efe kapa efe 
ya Monamodi wa FAIS tse amanang le mesebetsi ya 
yona ho ya ka PAIA di boletswe seratswaneng sa 8. 

Hlooho ya Monamodi wa 
FAIS 

Adv. John Simpson 

Mohlanka wa Ditsebiso Adv. John Simpson 
 

Batlatsi ba Bahlanka ba 
Ditsebiso: 
 

Mofumahadi Thobile Masina- 012 762 5000 
 
Batlatsi ba Bahlanka ba Ditsebiso ba ka hodimo ba 
tsebahaditswe e le Batlatsi ba Bahlanka ba Ditsebiso 
bakeng sa merero ya PAIA le POPIA. 
 

Aterese ya imeile bakeng sa 
ditletlebo tsa POPI le dikopo 
tsa PAIA  

requestspopi@faisombud.co.za 

Aterese ya seterata Kasteel Park Office Park, Orange Building, 2nd Floor, 
546 Jochemus 
Street, Erasmus Kloof, Pretoria, 0048 

Aterese ya Poso P.O Box 74571, Lynnwood Ridge, 0040 

Nomoro ya mohala 012 762 5000 

Nomoro ya fekse 012 348 3447 

Aterese ya webosaete https://faisombud.co.za/ 

 
 
3. Tataiso ya Khomishene ya Afrika Borwa ya Ditokelo tsa Botho 
 

Khomishene ya Ditokelo tsa Botho ke setheo se theilweng ho ya ka dipehelo tsa Karolo ya 3 ya 

Molao wa Tshireletso ya Ditokelo tsa Botho. Ke institjushene ya naha e theilweng ho tshehetsa 

demokrasi ya molao wa motheo. E itlamme ho ntshetsa pele tlhompho, temoho le tshireletso ya 

ditokelo tsa botho tsa motho ofe kapa ofe ka ntle ho tshabo kapa ho sebedisa leeme.  

 

Khomishene ya Afrika Borwa ya Ditokelo sa Botho e hlophisitse tataiso e boletsweng ho Karolo ya 10 

ya PAIA. Tataiso ena e na le dintlha tse ka hlokwang ke motho ya rata ho sebedisa tokelo efe kapa 

efe e boletsweng ho PAIA. Dipatlisiso tsohle mabapi le tataiso ena di lokela ho lebiswa ho: 

The South African Human Rights Commission: 

PAIA Unit (the Research and Documentation Department) 27 Siemens Street, Braamfontein 

Aterese ya Poso: Private Bag 2700, Houghton, 2041 Mohala: +27 11 877 3600 

Fekse: +27 11 484-7146 

Webosaete: www.sahrc.org.za 

Imeile: PAIA@sahrc.org.za 

 

4. Ditsebiso (Karolo ya 14(1)(e) le 15(2)) 
 

(Di)tsebiso ho ya ka PAIA: 

 

Boemong bona ha ho na (di)tsebiso e/tse ileng tsa phatlalatswa ke Letona mabapi le mekgahlelo ya 

dintlha tse fumanehang ka ntle le hore a kope phumano ya dintlha ho ya ka PAIA. Leha ho le jwalo, 

direkoto tse ding / dintlha di fumaneha mahala webosaeteng ya rona. 

 

5. Dinaha tsa tshebetso 
 

Monamodi wa FAIS e sebetsa Afrika Borwa. 

https://faisombud.co.za/
http://www.sahrc.org.za/
mailto:PAIA@sahrc.org.za

6. Dintlha tse sa hlokeng kopo ya molao ho ya ka PAIA 
 

Dintlha tse fumanwang phatlalatsa setjhabeng: 

• Boikemisetso ba Monamodi wa FAIS  

• Pehelo ya Selemo ya Monamodi wa FAIS  

• Ho bapatsa le ho aba dithendara 

• Diphatlalatso tsa dikgatiso 

 

7. Kamoo o ka kopang phumantsho ka teng 
 

E le ho kgema hantle le dikopo tsohle ho ya ka PAIA le dipatlisiso tsohle ho ya ka POPIA, Monamodi 

wa FAIS e dumeletse le ho ananela Batlatsi ba Bahlanka ba Ditsebiso ba Monamodi wa FAIS ho 

sebetsana le ditaba tsohle tse amanang le PAIA le POPIA. 

 

E le ho etsa kopo ya ho fumantshwa rekoto, ka kopo tlatsa Foromo ya Kopo ya Phumantsho, e 

fumanehang ho www.faisombud.co.za kapa www.sahrc.org.za, ebe o e romela ho Monamodi wa 

FAIS atereseng ya seterata kapa ho ya ka dintlha tsa boikopanyo tseo o di filweng ka hodimo. Khopi 

ya foromo ena e qhwaelletswe e le Sehokelo sa 1. 

 

Hopola ho bontsha tse latelang foromong: 

• Foromo e batlehang ya phumantsho; 

• Hlakisa tokelo eo o e batlang ho e sebedisa kapa ho e baballa ebe o fana ka tlhaloso hore 

hobaneng rekoto ena e batleha ka sepheo seo; 

• Bolela aterese ya poso kapa nomoro ya fekse mona Afrika Borwa kapa aterese ya imeile; 

• Bopaki ba boemo boo o kopang ka bona, haeba o kopa phumantsho lebitsong la motho wa 

boraro. 

8. Maemo a ho fana kapa ho hana ka phumantsho 
 

Ho ya ka direkoto tse ka kotjwang, lebala feela la hore dintlha tsa Monamodi wa FAIS di kentswe 

lenaneng la Buka, hoo ha ho bolele hore dintlha di tla fanwa. Monamodi wa FAIS ho ya ka Karolo ya 

2 ya Kgaolo ya 4 ya PAIA, e na le tokelo ya ho hana kopo ya dintlha haeba dintlha tsa ho hana 

jwalokaha di boletswe ho Kgaolo ya 4 ya PAIA, di le teng. 

Mohlala, re ka nna ra tshwanela ho o hanela ho fumana direkoto tse itseng ho ya ka PAIA e le ho 

tshireletsa— 

• sephiri sa motho e mong; 

• dintlha tsa sephiri tsa Monamodi wa FAIS; 

• direkoto tse ding tsa Tshebeletso ya Lekgetho ya Afrika Borwa (South African Revenue Service); 

• dintlha tseo ka tumellano pakeng tsa Monamodi wa FAIS le motho wa boraro e leng sephiri 

(mohlala dikateng tsa tumellano ya sephiri); 

• dintlha tsa khamphani e nngwe tsa botho, kgwebo, kapa tsa sephiri; 

• dintlha tsa motho e mong tsa sephiri; 

• paballo ya motho ka mong le thepa; 

• ditabatabelo tsa moruo le boiketlo ba tsa ditjhelete ba Rephaboliki esita le mesebetsi ya kgwebo 

ya Monamodi wa FAIS; 

• direkoto ka monyetla wa tlhahiso ho tshebetso ya molao; 

• dintlha tsa diphuputso; 

• dikopo tse bonahalang di se na sepheo tse ferekanyang, kapa phetolo e se nang mabaka ya 

mehlodi; 

• tshebetso ya Monamodi wa FAIS, kapa 

• mesebetsi ya kgwebo ya Monamodi wa FAIS, e ka kenyeletsang makunutu a kgwebo, thepa ya 

mehopolo, dintlha tsa monnga thepa, dintlha tsa tjhelete, dintlha tsa kgwebo, kapa dintlha tsa 

botekgeniki tseo ha di pepeswa di ka bakang mathata ditabatabelong tsa Monamodi wa FAIS. 

 

O tla tsebiswa ka lengolo hore kopo ya hao e amohetswe kapa e hannwe nakong ya matsatsi a 30 a 

khalendara kamora hore re fumane foromo e tlatsitsweng ka botlalo ya Kopo ya Phumantsho. 

Haeba rekoto e nngwe efe kapa efe ya Monamodi wa FAIS eo o e kopilweng e sa fumanwe kapa e 

se teng, Monamodi wa FAIS o tla o tsebisa ka mokgwa wa polelo ya kano kapa afidavite, hore ha ho 

kgonehe hore ho fanwe ka phumantsho ya rekoto eo e ikgethileng. 

Haeba kopo ya hao ya ho fumantshwa direkoto tsa Monamodi wa FAIS e dumeletswe, Monamodi wa 

FAIS o tla etsa qeto ya hore e tla o fa tumello jwang, haese ha o kopile tumello ka sebopeho se 

itseng kapa ka mokgwa o itseng. 

 

9. Ditharollo tse fumanehang ha Monamodi wa FAIS a hana kopo bakeng sa dintlha 
 

9.1 Ditharollo tsa ka hare 
 

Monamodi wa FAIS ha a na mekgwa ya tshebetso ya boipiletso ba ka hare. Ka hona, qeto e entsweng 

ke Mohlanka wa Ditsebiso ke ya ho qetela, mme bakopi ba tla tshwanela ho sebedisa ditharollo tse 

jwalo tsa ka ntle tseo ba nang le tsona haeba kopo ya dintlha e hannwe, mme mokopi a sa kgotsofala 

ke karabo eo a e filweng ke Mohlanka wa Ditsebiso. 

 

9.2 Ditharollo tsa ka ntle 
 

Mokopi ya kgotsofetseng ke ho hana ha Mohlanka wa Ditsebiso ho hlahisa dintlha, a ka etsa kopo 

Lekgotleng la dinyewe ho sebeletswa nakong ya matsatsi a 30 a tsebiso ya qeto eo. 

Ka tsela e tshwanang, motho wa boraro ya sa kgotsofalang qeto ya Mohlanka wa Ditsebiso ya ho fana 

ka dintlha, a ka etsa kopo Lekgotleng le leholo la Dinyewe ho ka sebeletswa nakong ya matsatsi a 30 

a tsebiso ya qeto ena. Ka lebaka la merero ya Molao, Makgotla a dinyewe a nang le tokelo mabapi le 

dikopo tsena ke Lekgotla le leholo la Molao wa Motheo, Lekgotla le Phahameng la Dinyewe, kapa 

lekgotla le leng la boemo boo bo jwalo. 

 

10. Dintlha ho ya ka POPIA 
 

POPIA e batla hore re o fe dintlha tse itseng mabapi le dintlha tse amang kamoo dintlha tsa botho 

tseo re sebetsanang le tsona e leng, hara tse ding, tse sebedisitsweng, tse pepesitsweng le ho 

utullwa, esita le tse sentsweng. Re hlophisitse dintlha tse batlehang mona ka tlase. 

 

10.1 Dintlha tsa kamoo o ka etsang kopo ya dintlha tsa hao tsa botho ka teng tlasa POPIA 
 

Dintlha tsa botho tlasa POPIA di lokela ho kgema le dipehelo tsa PAIA.  

Haeba re o fa dintlha tsa botho ba hao, o na le tokelo ya ho kopa tokiso, ho hlakolwa, kapa ho senywa 

ha dintlha tsa hao tsa botho foromong e kgethetsweng hona.  O ka nna wa hana ha dintlha tsa hao 

tsa botho di sebediswa foromong ena e kgethetsweng hona. 

Re hoketse diforomo tse kgethilweng bukeng ena molemong wa hao. 

Re tla o fa tekanyetso e ngotsweng ya tefo bakeng sa ho o fa dintlha tsa hao tsa botho, pele re o fa 

ditshebeletso. Re ka nna ra o kopa hore o re fe depositi bakeng sa tsohle kapa karolo ya tefo pele re 

o fa dintlha tsa hao tsa botho tseo o di kopileng. 

 

10.2 Sepheo sa tshebetso 
 

POPIA e fana ka ditaba tsa hore dintlha tsa botho di ka sebediswa feela ka molao le ka mokgwa o 

tshwanelehang o sa sitiseng (ditaba tsa motho) tsa poraefete. Mofuta wa dintlha tsa botho tseo re di 

sebedisang di tla itshetleha ka sepheo sa ho di bokella. Re tla o tsebisa hore ke ka lebaka lefe dintlha 

tseo tsa botho di ileng tsa bokellwa mme re tla sebedisetsa dintlha tseo tsa botho sona sepheo seo 

feela. 

 

11. Direkoto tse Monamodi wa FAIS e nang le tsona 
 

Tlhaloso ya direkoto tse tshwarwang ke Monamodi wa FAIS, jwalokaha di batlwa ke Karolo ya 

14(1)(d) ya PAIA, di boletswe Theiboleng e mona ka tlase. 

 

11.1 Kakaretso 
Direkoto tsa botho Direkoto tsa botho tse fanweng ke basebetsi ka sepheo sa 

ho kgema le dipehelo tsa kamano ya Monamodi wa FAIS 

le basebetsi. 

Direkoto tse fanweng ke motho wa boraro mabapi le 

maemo a kgiro ya basebetsi esita le dintlha tse ding tse 

jwalo tse amanang le basebetsi. 

Tekolo ya ka hare esita le direkoto tse ding tsa ka hare. 

Kamano ya dinako tsa Kwetliso ya basebetsi le thepa 

Direkoto tse amang 

ditletlebo tsa Molao wa FAIS 

/ Direkoto tsa tshebetso 

Direkoto tse fanweng ke motletlebi kapa motho wa boraro 

ho thusa ho batlisisa le tharollo ya ditletlebo ho ya ka 

Kgaolo ya VI ya Molao wa FAIS, Melao ya Boitshwaro 

bakeng sa ditshebeletso tsa bafani ba ditjhelete le melao 

e meng e tshwanelehang.  

- Direkoto tse amanyang ditletlebo le batletlebi.  

- Direkoto tse fanweng ke baikarabelli le batletlebi ho 

thusa ho etsa diqeto ha Monamodi ka Financial 

Services Tribunal ho ya ka Kgaolo ya 15 ya Financial 

Sector Regulation Act 2017. 

- Direkoto tse fanweng ke baamehi nakong ya bolaodi 

ba dikamano tsa baamehi. 

Direkoto tsa Monamodi wa 

FAIS  

Direkoto tsa Ditjhelete, Direkoto tsa Tshebetso, 

Didathabeisi 

Theknoloji ya Dintlha, Dipuisano tsa ka hare 

Direkoto tsa molao 

Direkoto tsa puso - Metsotso ya Dikomiti tsa Puso 

- Metsotso ya Dikomiti tsa ka hare 

- Direkoto tsa Tekodiso ya ka hare 

 Maano a ka hare le mekgwa ya tshebetso ya direkoto tse 

amanang le Bolaodi ba Ditjhelete 

Direkoto tse tshwerweng ke bahlanka ba Monamodi wa 

FAIS 

Direkoto tsa phumano  Direkoto tsa motho wa boraro ka sepheo sa ho theha le ho 

laola dikamano tsa phumano pakeng tsa Monamodi wa 

FAIS le bafani ba ditshebeletso ba motho wa boraro 

 

11.2 Ho etsa molao 
 

HLOKOMELA: Melao e lenaneng lena ke Melao e bontshang mesebetsi e ikgethileng le boikarabelo 

ba Monamodi wa FAIS, e leng mesebetsi le boikarabelo bo amanang le bokgoni ba Monamodi wa 

FAIS ba ho phethahatsa thomo ya hae ka tshwanelo. Lenane lena ha se lenane le letelele la melao 

yohle e ka nnang ya ba le sekgahla ho Monamodi wa FAIS, empa mohopolo wa Boikamahanyo ba 

Komiti ba melao. Mohlala, Molao wa Ditokelo tsa Kgatiso ha o a kenywa lenaneng le hoja Monamodi 

wa FAIS a ntse a tlangwa ke Molao. Ka ona mokgwa o tshwanang, Molao wa Paballo ya Tikoloho ha 

o yo lenaneng le hoja o ntse o tlama Monamodi wa FAIS ho tlosa bohlaswa mapatlelong ao a 

sebetsang ho ona. 

 

11.2.1  Bolaodi ba dinyewe le lefapha la boahlodi 
• Molao wa Ditshebeletso tsa Boeletsi ba tsa Ditjhelete le Ditshebeletso tsa Bohareng, molao 

wa 37 wa 2002 

• Molao wa Taolo ya Mokga wa Ditjhelete, molao wa 7 wa 2017 

• Molao wa Tshireletso ya Dintlha tsa Botho, molao wa 4 wa 2013 

• Molao wa Ntshetsopele ya Phumantsho ya Dintlha, molao wa 2 wa 2002 

• Molao wa Ntshetsopele ya Tsamaiso ya Toka, molao wa 3 wa 2002 

• Molao wa Tshebediso ya Dipuo tsa Molao, molao wa 12 wa 2012 

 

11.2.2  Lefapha la basebetsi 
• Molao wa Dikamano tsa Basebetsi, molao wa 66 wa 1995 

• Molao wa Bophelo bo botle le Tshireletso Mosebetsing, molao wa 85 wa 1993 

• Molao wa Tekatekano Mosebetsing, molao wa 55 wa 1998 

• Molao wa Ntshetsopele ya Boitsebelo ba Mesebetsi, molao wa 97 wa 1998 

• Molao wa Maemo a Motheo a Kgiro, molao wa 75 wa 1997 

• Molao wa Dihlapiso bakeng sa Dikotsi le Malwetse Mosebetsing, molao wa 130 wa 1993 

• Molao wa Inshorense ya Ho hloka mosebetsi, molao wa 63 wa 2001 

• Molao wa Thibelo ya Tsebahatso, molao wa 26 wa 2000 

 

11.2.3  Lefapha la Ditjhelete 
• Molao wa Taolo ya Ditjhelete tsa Setjhaba, molao wa 1 wa 1999 

• Molao wa Moralo wa Leano le Kgothaletswang la Phumano, molao wa 5 wa 200 

• Molao wa Thibelo le Kganyetso ya Mesebetsi ya Bobodu, molao wa 12 wa 2004 

• Molao wa Matlafatso ya Batho bohle ba batsho Moruong, molao wa 53 wa 2003 

• Molao wa Lekgetho la Lekeno, molao wa 58 wa 1963 

• Molao wa Thibelo ya Botlokotsebe bo hlophisitsweng, molao wa 121 wa 1998 

 

11.2.4  Lefapha la Dintlha le dipuisano tsa theknoloji 
• Molao wa Dipuisano le Ditshebeletsano tsa Elektroniki, molao wa 25 wa 2002 

11.3 Dintlha tse ding tse ka hlokehang 
 

Monamodi wa FAIS o tla fana ka dintlha tse ding dife kapa dife tse ka fumanehang jwalokaha ho 

laetswe ke Letona la Toka le Ntshetsopele ya Molao wa motheo ho ya ka melawana ya PAIA, ho ya 

ka bokgoni ba ho dumela kapa ho hana ka tumello e boletsweng ka botlalo tlasa Karolo ya 8. 

 

12. Tefo ya ho fumana dintlha 
 

Karolo ya 15 (3) e hlakisa hore ditefo tse lokelang ho leshwa bakeng sa tumello ya ho fumana direkoto 

e lokela ho hlakiswa. Ditefo tse beilweng di hlalositswe ho Shejulo ya Ditefo – Sehokelo sa 2. 

Haeba ho batlana le rekoto ya Monamodi wa FAIS ho entswe ke mokopi mme haeba tlhophiso ya 

rekoto bakeng sa tsebahatso e le, ho ya ka maikutlo a Mohlanka wa Ditsebiso wa Monamodi wa FAIS, 

batla nako e fetang hora e baletsweng morero ona bakeng sa bakopi, Mohlanka wa Ditsebiso o tla 

lokela ka tsebiso ho batla hore mokopi a lefe depositi ya karolo eo e baletsweng (eo e ke keng ya feta 

nngwe borarong) ya tefo ya tumello e tla leshwa haeba ho fanwe ka tumello, jwalokaha ho boletswe 

ho Karolo ya 22(2) ya PAIA. 

 

13. Ho sebedisa dintlha tsa botho 
 

Ho ya ka Molao wa Tshireletso ya Dintlha tsa Botho wa, 2013(“the POPIA”), Monamodi wa FAIS o 

lokela ho hlakisa mokgwa le tsona dintlha tsa botho tseo a sebetsanang le tsona. Dintlha tse feletseng 

tsa taba tsena di fumaneha webosaeteng ya Monamodi wa FAIS tlasa Website POPIA Policy. 

Monamodi wa FAIS ha a ikemisetsa ho fetisa dintlha tsa botho ka nqane ho meedi ya Afrika Borwa, 

ema a ka etsa jwalo ho sireletsa kapa ho baballa ka katiso ya dintlha tsena, kapa ka mabaka a 

botekgeniki. Sebopeho sa katiso kapa kgobokanyo ya dintlha se bolela hore dintlha tse ding di ka 

fetisetswa ka nqane ho meedi. Moo e leng karolo ya taolo ya Monamodi wa FAIS, phetisetso ya dintlha 

e tla etswa feela ho dinaha tse ding tse nang le melao ya tshireletso ya boemo ba sephiri kapa 

boporaefete bo tshwanang le ba rona. 

 

14. Tshireletso ya dintlha 
Monamodi wa FAIS o itlamme ho etsa bonnete ba hore dintlha tsa hao tsa botho di tshireleditswe. E le 

ho thibela phumano e sa dumellwang kapa ho tsebahatsa dintlha tseo, re na le mekgwa e 

tshwanelehang ya sebele, elektroniki le bolaodi e le ho baballa le ho tshireletsa dintlha tseo re di 

bokellang. 

 

Re tshireletsa dintlha tsa rona ka ho ba le mekgwa e tshwanelehang ya ho tshireletsa dintlha tsa botho 

hore di se ke tsa lahleha kapa tsa sebediswa ka phoso le ho fumanwa ke ba sa di tshwaneleng, ho 

tsebahatswa, ho fetolwa, le ho senywa. Re bile re nka dikgato tse loketseng ho baballa dintlha tsa 

botho di ntse di nepahetse ka botlalo, di ntjhafetse, di feletse, ebile di ka tshetjwa bakeng sa sepheo 

sa tshebediso ya tsona. 

  

15. Kgano 
 

POPIA e amohela hore monnga dintlha a ka hana, ka nako efe kapa efe, ho sebediswa ha dintlha tsa 

botho ba hae ke Monamodi wa FAIS, ka mabaka a utlwahalang a amanang le boemo bo ikgethileng 

ba hae, haese ha molao o dumella tshebediso e jwalo. Monnga dintlha o lokela ho tlatsa foromo e 

kgethilweng e hoketsweng mona e le Sehokelo sa 4 – FOROMO ya 1 – Kgano ya tshebediso ya dintlha 

tsa botho ho ya ka karolo ya 11(3) ya Melawana ya POPIA e amanang le tshireletso ya dintlha sa botho 

ya selemo sa 2018 [Molawana wa 2] ebe e romelwa ho Mohlanka wa Ditsebiso ka poso kapa ka aterese 

ya lapeng, ka nomoro ya fekse kapa aterese ya imeile e boletsweng ka hodimo. 

 

16. Tokiso 
 

Monnga dintlha a ka nna a kopa Monamodi wa FAIS ho lokisa kapa ho hlakola dintlha tsa botho mabapi 

le tseo a nang le tsona kapa tseo a di laolang tse sa nepahalang hantle, tse sa tshwaneleheng, tse 

ngata ho feta tekano, tse fetilweng ke nako, tse sa fellang, tse kgelosang, kapa tse fumanweng ka ntle 

ho molao; kapa a senye kapa ho hlakola rekoto ya dintlha tsa botho mabapi le monnga dintlha eo 

Monamodi wa FAIS a seng a sa dumellwa ho boloka direkoto tsa yona ho ya ka melawana ya POPIA 

ya ho boloka kapa ho beha meedi ya phumano ya direkoto. 

 

Monnga dintlha ya ratang ho kopa tokiso kapa ho hlakolwa ha dintlha tsa botho kapa ho senywa kapa 

ho hlakolwa ha rekoto ya dintlha tsa botho, o lokela ho hlahisa kopo ho Mohlanka wa Ditsebiso ka  

poso kapa aterese ya seterata, nomoro ya fekse kapa aterese ya imeile e boletsweng ka hodimo 

foromong e hoketsweng mona e le Sehokelo sa 5 – FOROMO ya 2 – Kopo ya tokiso kapa ho hlakolwa 

ha dintlha tsa botho kapa ho senya kapa ho hlakola rekoto ya dintlha tsa botho ho ya ka karolo ya 24(1) 

ya melawana ya POPIA e amanang le tshireletso ya dintlha tsa botho, 2018 [Molawana wa 3] 

 

17. Bopaki ba boitsebiso 
 

Bopaki ba boitsebiso bo a batleha ho nnetefatsa boitsebiso ba hao le kopo ya hao. Ho eketsa foromong 

ena, o tla tshwanela ho hlahisa bopaki ba boitsebiso bo amohelehang bo kang khopi e nnetefaditsweng 

ya tokomane ya boitsebiso kapa diforomo tse ding tsa molao tsa boitsebiso. 

 

18. Dintjhafatso bukeng ena (Karolo ya 14(2)) 
 

Buka ena e tla ntjhafatswa le ho fetolwa hanyenyane ka nako le nako. 

 

19. Moralo wa ho etsa melao le wa taolo 
 

Buka ena e lokela ho balwa hammoho le moralo ona o latelang wa ho etsa melao: 

• Molao wa Ntshetsopele ya Phumano ya Dintlha wa 2 wa selemo sa 2000; 

• Molao wa Tshireletso ya Dintlha tsa Botho wa 4 wa selemo sa 2014. 

• Molao wa Afrika Borwa wa Dikhomishene tsa Ditokelo tsa Botho wa selemo sa 2013 

 

20. Ho fumaneha ha buka ena 
 

Buka ena e fumaneha ho ya ka Molawana wa 4 wa PAIA. Buka ya Monamodi wa FAIS le yona e tla 

fumaneha ho webosaete ya https://faisombud.co.za/ esita le aterese ya seterata ya diofisi tsa 

Monamodi wa FAIS. 

Sehokelo sa 1 
Foromo e kgethilweng ya A 

KOPO YA HO FUMANA DIREKOTO TSA: OFISI YA MONAMODI WA FAIS 

(Karolo ya 18(1) of the Molao wa Ntshetsopele ya Phumano ya Dintlha (Molao wa Nomoro ya 2000) 

[Molawana wa 6] 

BAKENG SA TSHEBEDISO YA KA HARE FEELA 

Nomoro ya boikgopotso  

Kopo e fumanwe ke  

Letsatsi leo kopo e fumanweng 
ka lona 

 

Sebaka seo kopo e fumanweng 
ho sona 

 

Tefo ya kopo (haeba e le teng)  

Depositi (haeba di le teng)  

Tefo ya phumantsho  

 

Tshaeno ya Mohlanka wa Ditsebiso / Motlatsi wa Mohlanka wa Ditsebiso 

 

A) Dintlha tsa Mohlanka wa Ditsebiso / Motlatsi wa Mohlanka wa Ditsebiso 
Mohlanka wa Ditsebiso/Motlatsi wa Mohlanka wa Ditsebiso: 

 

Tlhokomediso: Adv. Nonkumbulo Lawrena Simpson Nomoro ya mohala: 012 762 5000 

Nomoro ya fekse: 012 348 3447 

Aterese ya imeile: info@faisombud .co.za 

Aterese ya Poso: P.O. Box 74571, Lynnwood Ridge, 0040 

 

B) Dintlha tsa mokopi (motho ya kopang phumantsho ya dintlha) 

 
(a) Dintlha tsa motho ya kopang ho fumana rekoto di lokela ho ngolwa mona ka tlase. 
(b) Aterese le /kapa nomoro ya fekse mona Rephaboliki eo dintlha di romelwang, e lokela ho fanwa. 
(c) Bopaki ba boemo ba ho etsa kopo, haeba ho kgoneha, bo lokela ho hokelwa. 

mailto:info@faisombud.co.za

Mabitso ka botlalo le sefane  

Aterese ya poso  

Nomoro ya boitsebiso  

Nomoro ya fekse  

Nomoro ya mohala  

Aterese ya imeile  

Maemo ao kopo e etswang ka ona, 

haeba a etswa lebitsong la motho e 

mong 

 

 

C) Dintlha tsa motho ya etsetswang kopo 

 

Karolo ena e lokela ho tlatswa FEELA haeba kopo ya dintlha e etswa lebitsong la motho e mong. 

Mabitso ka botlalo le sefane  

Boitsebiso/nomoro ya khamphani  

 

 

D) Dintlha tsa rekoto 

 

 

 

(a) Fana ka dintlha tse feletseng tsa rekoto e kopelwang tumello, hammoho le nomoro ya boitsebiso haeba o e 
tseba, ho thusa ho fumana rekoto eo. 

(b) Haeba sebaka se fanweng se sa lekana, tswela pele leqepheng le ka thoko, o le hokele foromong ena. 
Ka kopo saena maqephe ohle a ekeditsweng. 

1. Tlhaloso e feletseng ya rekoto kapa karolo e tshwanelehang ya rekoto 

3. (Di)nomoro ya/tsa boikgopotso, haeba e/di le teng 

2. Dintlha tse ding tsa rekoto 

E) Ditefo 

 

 

 

 

F) Foromo ya phumantsho ya rekoto 

 

Haeba o thibelwa ke kgolofalo bakeng sa ho bala, ho bona, kapa ho mamela rekoto foromong ya 

tumello e fanweng ho 1 ho isa ho 4 mona ka tlase, bolela kgolofalo ya hao o be o bolele hore ke 

foromong efe moo rekoto e batlehang. 

 

Tshwaya lebokose le tshwanelehang ka X. Dipolelo: 

(a) Ho tshwaneleha ha kopo ya phumantsho foromong e boletsweng ho ka ya ka hore e 

fumaneha rekotong efe. 

(b) Tumello ya phumano ka sebopeho seo e kopilweng ka sona, e ka hanwa maemong a 

itseng. Maemong a jwalo o tla tsebiswa haeba o tla fuwa tumello ka sebopeho se seng. 

(c) Tefo e leshweng bakeng sa phumano ya rekoto, haeba e le teng, e tla thehwa ka lehlakore 

le leng ke mokgwa oo phumano e kopilweng ka teng. 

Kgolofalo Foromo eo rekoto e batlwang 
 

 
 

 

 

 
 

 

(a) Kopo ya phumano ya rekoto, ka ntle ho rekoto e nang le dintlha tsa botho ba hao, e tla sebediswa 
feela ka tefo ya kopo e lefilwe. 

(b) O tla tsebiswa ka tjhelete e tshwanelehang ho leshwa e le tefo ya kopo. 
(c) Tefo e lokelang ho leshwa bakeng sa phumano ya rekoto e itshetlehile ka foromo eo phumano e 

hlokehang le nako e tshwanelehang ho batlana le ho hlophisa rekoto. 
(d) Haeba o tshwaneleha ho se lefe tefo efe kapa efe, ka kopo fana ka lebaka la ho                                             

behellwa thoko 

Lebaka la thibelo ya tefo ya ditefo 



 
 

 
Monamodi wa FAIS PAIA Manual 

 
VERSION 0.2 

 

 
 

 

 
 

 

 

 
 

 

1. Haeba rekoto e ngotswe kapa e tlantswe: 

☐ khopi ya rekoto * 

☐ tlhahlobo ya rekoto 

2. Haeba rekoto e na le ditshwantsho: 

Hona ho kenyeletsa ditshwantsho, diselaete, dikgatiso tsa video, ditshwantsho tse entsweng ka 

khomphutha, diketjhe, jwalojwalo. 

☐ tadima ditshwantsho 

☐ etsa khopi ya ditshwantsho * 

☐ ngolollo ya ditshwantsho * 

3. Haeba rekoto e na le mantswe a rekotilweng kapa dintlha tse ka hlahiswang botjha ka 
modumo: 

☐ mamela modumo (kgatiso ya modumo e mamelwang) 

☐ ngolollo ya modumo * (tokomane e ngotsweng kapa e tlantsweng) 

4. Haeba rekoto e bolokilwe khomphutheng kapa ka tsela ya elektroniki kapa e le 
sebopehong sa ho ka balwa ka motjhini: 

☐ khopi e tlantsweng ya rekoto 

☐ khopi e tlantsweng ya dintlha e tswang rekotong * 

☐ khopi e sebopehong se ka balwang * (compact disc) 

*Haeba o kopile khopi kapa sengolwa se ngolollotsweng sa rekoto (hodimo), na o rata hore khopi 

kapa sengolwa se romelwe ho wena ka poso? Ho romela ka poso ho a lefellwa. 

☐ E 

☐ Tjhe 

O batla rekoto ka puo efe? 

Hlokomela hore haeba rekoto e sa fumanehe ka puo eo o e kgethileng, tumello e ka nyehelwa 

ka puo eo rekoto e fumanehang ka yona. 

 

G) Tsebiso ka qeto mabapi le kopo ya tumello 
O tla tsebiswa haeba kopo ya hao e dumeletswe kapa e hannwe. 

 

Haeba o rata ho tsebiswa ka tsela e nngwe e itseng, ka kopo bolela mokgwa oo le dintlha se tshwanelehang 

ho kgema le tumello ya kopo eo ya hao. 

 
 

 

 

E saenetswe mane _    _    _    _    __ ka la  _    _ _letsatsi la     _    _    _ __    _ 20__ _ 

 

 

 

TSHAENO YA MOKOPI 

O rata hore o tsebiswe jwang ka qeto mabapi le kopo ya hao ya ho fumana tumello ya ho 
fumana rekoto? 

☐ Aterese ya poso 
☐ Imeile 
☐ Fekse 
☐ Tse ding. Di bolele:    

Sehokelo sa 2 
 

DITEFO MABAPI LE DITHEHO TSA MMUSO HO YA KA TSEBISO YA MMUSO YA NOMORO YA R. 187 

HO LESEDINYANA LA MMUSO LA 23119 LA LA 15 HLAKOLA 2002 

 

1. Tefo ya khopi ya buka ena jwalokaha e nahannwe ho molawana wa 5(c) ke R0,60 bakeng sa khopi 

ka nngwe ya boholo leqephe la A4 kapa karolo ya yona. 

 

2. Ditefo bakeng sa katiso e boletsweng ho molawana wa 7(1) di ka tsela e latelang: 

Tlhaloso R/C 
(a) Bakeng sa khopi e nngwe le e nngwe ya boholo ba leqephe la A4 kapa karolo 

ya lona 

0,60 

(b) Bakeng sa khopi e nngwe le e nngwe e tlantsweng ya boholo ba leqephe la A4 

kapa karolo ya lona e leng ka hara khomphutha kapa ka sebopeho sa elektroniki 

kapa ho balwa ka motjhini 

0,40 

(c) Bakeng sa khopi ka sebopeho sa ho balwa ka khomphutha ho – 

(i) Compact disc 

40,00 

 

(d) 

(i) Bakeng sa ngolollo ya ditshwantsho tse bonwang, bakeng sa leqephe 

la boholo ba A4 kapa karolo ya lona 

 

22,00 

(ii) Bakeng sa khopi ya ditshwantsho tse bonwang 60,00 

 

(e) 

(i) Bakeng sa ngolollo ya rekoto e mamelwang, bakeng sa leqephe la 

boholo ba A4 kapa karolo ya lona 

12,00 

(ii) Bakeng sa khopi ya direkoto tse mamelwang 17,00 

 

3. Tefo ya kopo e lokelang ho leshwa ke mokopi e mong le e mong, ka ntle ho mokopi ka boyena ba 

hae, jwalokaha ho boletswe ho Molawana wa 7(2) ke R35,00. 

4. Ditefo tsa phumano tse leshwang ke mokopi ya boletsweng ho Molawana wa 7(3) di ka tsela e 

latelang: 

Tlhaloso R/C 
(a) Bakeng sa khopi e nngwe le e nngwe ya boholo ba leqephe la A4 kapa karolo 

ya lona  

0,60 

(b) Bakeng sa khopi e nngwe le e nngwe e tlantsweng ya boholo ba leqephe la A4 

kapa karolo ya lona e leng ka hara khomphutha kapa ka sebopeho sa elektroniki 

kapa ho balwa ka motjhini  

 

0,40 

(c) Bakeng sa khopi ka sebopeho sa ho balwa ka khomphutha ho – 

(i) compact disc 

40,00 

(d) (i) Bakeng sa ngolollo ya ditshwantsho tse bonwang, bakeng sa leqephe 

la boholo ba A4 kapa karolo ya lona 

 

22,00 

(ii) Bakeng sa khopi ya ditshwantsho tse bonwang 60,00 

(e) (i) Bakeng sa ngolollo ya rekoto e mamelwang, bakeng sa leqephe la 

boholo ba A4 kapa karolo ya lona 

12,00 

(ii) Bakeng sa khopi ya direkoto tse mamelwang 17,00 

(f) Ho batla le ho hlophisa rekoto bakeng sa tsebahatso, R15,00 bakeng sa hora ka nngwe 

kapa karolo ya hora, re sa kenyeletse hora ya pele, e batlehang bakeng sa hona ho e batla 

le ho e hlophisa. 

(g) Mabapi le karolo ya 22(2) ya Molao, tsena tse latelang di a hlokeha: 

(i) Dihora tse tsheletseng e le dihora tse lokelang ho feta pele ho ka leshwa depositi; le 

(ii) Bonngwe borarong ba tefo ya phumano e lokelang ho leshwa e le depositi ke mokopi 

(h) Mosebetsi wa ho romela ka poso o a lefellwa ha khopi ya rekoto e lokela ho romelwa ka 

poso ho mokopi. 

 

5. Dikhopi di tla hatiswa e le tsa mmala o motsho le bosweu. 

Sehokelo sa 3 – Glosari ya PAIA  
 

SEHOKELO SA 3 – GLOSARI YA PAIA  

Tefo ya phumantsho Tefo e baletsweng morero wa katiso, ho batla le ho hlophisa direkoto le, 

haeba ho hlokeha, ditefello tsa poso. 

Letsatsi la nyehelo Letsatsi leo ka lona mokopi a tlisang Kopo ya PAIA ka lona. Motlatsi wa 

Mohlanka wa Ditsebiso o lokela ho arabela kopo nakong ya matsatsi a 30 

ho tloha letsatsing lena. 

Motlatsi wa Mohlanka wa 

Ditsebiso 

 (DIO) 

Motho eo e leng karolo ya setjhaba ya nang le boikarabelo ba ho thusa 

Mohlanka wa Ditsebiso ka Kopo ya PAIA. 

Mabaka a kgano (Di)karolo tsa PAIA ba hlwaile le ho supa Mohlanka wa Ditsebiso kapa 

Motlatsi wa Mohlanka wa Ditsebiso bakeng sa kgano ya Kopo ya PAIA 

Request. 

Mohlanka wa ditsebiso 

(IO) 

Motho ka hara setjhaba kapa mokgatlo wa poraefete ya nang le boikarabelo 

ba ho sebetsana le Kopo ya PAIA. 

Lenane la thepa Lenane le feletseng la dintho tseo e leng tsa mokgatlo o itseng wa setjhaba. 

Lengolo la tumello Lengolo le tswang ho motho ya batlang mokopi ho hlahisa Kopo ya PAIA 

lebitsong la hae ho ya ka PAIA. Lengolo le lokela ho hlalosa hore motho eo 

o dumella mokopi (le baemedi ba bang ba tswang mokgatlong wa mokopi, 

haeba ho hlokeha) ho hlahisa kopo ya phumano ya dintlha ho ya ka PAIA 

lebitsong la bona. 

PAIA Molao wa Ntshetsopele ya Phumano ya Dintlha wa 2 wa selemo sa 2000. 

Kopo ya PAIA  Lebitso le filweng (di)tokomane le isitsweng ho mokgatlo wa setjhaba ho 

kopa phumano ya dintlha ho ya ka PAIA. 

PAIA Nomoro ya boikgopotso 

ya mokopi 

Nomoro ya boikgopotso e filweng kopo ka nngwe ya PAIA. Ho molemo ho 

sebedisa nomoro ena ya boikgopotso ka nako tsohle bakeng sa ngollano. 

Mokopi ka botho ba hae Mokopi ya batlang tumello ya ho fumana rekoto e nang le dintlha tsa hae tsa 

botho. 

Setheo sa setjhaba Ka kakaretso, karolo efe kapa efe ya mmuso, kapa ya mokgatlo ofe kapa 

ofe o theilweng ke mmuso, o theilweng ka molao, kapa o fumana tjhelete ya 

ona mmusong. 

Rekoto Dintlha dife kapa dife tse rekotilweng ho sa natswe sebopeho kapa mokgwa 

wa tsona. 

Mokopi Motho ya batlang kapa ya kopang tumello ya phumano ya direkoto le/kapa  

dintlha tse tswerweng ke Mmuso le/kapa mokgatlo wa setjhaba.                                                                                                                                                                                                               

 

Tefo ya kopo Tefo e lokela ho leshwa ke mokopi pele kopo eo e ka ananelwa ya sebetswa. 

Sehokelo sa 4 
 

FOROMO YA 1 – KGANO YA TSHEBEDISO YA DINTLHA TSA BOTHO HO YA KA KAROLO YA 11(3) 

YA POPIA 

 

MELAWANA E AMANANG LE TSHIRELETSO YA DINTLHA TSA BOTHO, 2018 

 

[Molawana wa 2] 

 

 

Hlokomela: 

1. Diafidavite kapa ditokomane tse ding tsa bopaki, jwalokaha di ka sebediswa, ho tshehetsa kgano, 

di ka hokelwa. 

2. Haeba sebaka se fanweng Foromong ena se sa lekana, hlahisa dintlha e le Sehokelo ho Foromo 

ena ebe o saenela leqephe ka leng. 

3. Tlatsa ka botlalo jwalokaha ho hlokeha. 

 

A DINTLHA TSA MONNGA DINTLHA 

(Le)mabitso le sefane / 

lebitso la thuto e 

ngodisitsweng: 

 

Mohlwai ya kgethehileng / 

Nomoro ya boitsebiso 

 

Aterese ya bodulo, poso 

kapa kgwebo: 

 

 

 

 

(Di)nomoro tsa boikopanyo:  

Nomoro ya fekse / aterese 

ya imeile: 

B DINTLHA TSA MOTHO YA IKARABELLANG 

(Le)mabitso le sefane / 
Lebitso le ngodisitsweng 
la motho ya ikarabellang: 

 

Aterese ya bodulo, poso 
kapa kgwebo: 

 

 

 

(Di)nomoro tsa 
boikopanyo: 

 

Nomoro ya fekse / Aterese 
ya imeile: 

 

 
C 

MABAKA A KGANO HO YA KA KAROLO YA 11(1)(d) ho isa ho (f) (Ka 
kopo fana ka mabaka a kgano) 

 

 

 

 

 

 

 
 
(d) E saenetswe mane .......................................... ka la ...................... letsatsi la 

...........................20………... 

 

 

......................................................................... 

 

Tshaeno ya motho ya ikarabellang/nang le tokelo ya boemo 

Sehokelo sa 5 
 

FOROMO YA 2 

 

KOPO MABAPI LE TOKISO KAPA HO HLAKOLWA HA DINTLHA TSA BOTHO KAPA HO 

SENYWA KAPA HO HLAKOLWA HA REKOTO YA DINTLHA TSA BOTHO HO YA KA KAROLO 

YA 24(1) YA MOLAO WA TSHIRELETSO YA DINTLHA TSA BOTHO, 2013 (MOLAO WA 

NOMORO YA 4 WA 2013) 

MELAWANA E AMANANG LE TSHIRELETSO YA DINTLHA TSA BOTHO, 2018 

 

[Molawana wa 3] 

 

Hlokomela: 

1. Diafidavite kapa ditokomane tse ding tsa bopaki jwalokaha ho hlokeha, bakeng sa tshehetso 

ya mokopi, di ka hokelwa. 

2. Haeba sebaka se fanweng Foromong ena se sa lekana, hlahisa dintlha e le Sehokelo ho 

Foromo ena ebe o saenela leqephe ka leng. 

3. Tlatsa ka botlalo jwalokaha ho hlokeha. 

 

Tshwaya lebokose le tshwanelehang ka "x". 

 

Kopo bakeng sa: 
Tokiso kapa ho hlakolwa ha dintlha tsa botho tsa monnga dintlha tseo motho ya nang le boikarabelo 

a nang le tsona kapa di leng taolong ya hae. 

 

Ho senya kapa ho hlakola rekoto ya dintlha tsa botho mabapi le monnga dintlha ya nang le tsona 

kapa di le tlasa taolo ya motho ya ikarabellang empa ya seng a se na tumello ya ho boloka rekoto 

ya dintlha tseo. 

A DINTLHA TSA MONNGA DINTLHA 

(Ma)lebitso le sefane lebitso le 

ngodisitsweng la monnga dintlha: 

 

Mohlwai ya ikgethileng / Nomoro 

ya boitsebiso: 

 

 

Aterese ya bodulo, poso kapa 

kgwebo: 

 

 

Khoutu ( ) 

(Di)nomoro tsa boikopanyo:  

Nomoro ya fekse/aterese ya 

imeile: 

 

B DINTLHA TSA MOTHO YA IKARABELLANG 

(Le)mabitso le  sefane / lebitso 
le ngodisitsweng la motho ya 
ikarabellang: 

 

Aterese ya bodulo, poso kapa 
kgwebo: 

 

 

Khoutu ( ) 

(Di)nomoro tsa boikopanyo:  

Nomoro ya fekse / aterese ya 
imeile: 

 

C DINTLHA TSE LOKELANG HO LOKISWA / HLAKOLWA / 

SENYWA  

 

 

 



 
 

 
Monamodi wa FAIS PAIA Manual 

 
VERSION 0.2 

 

Monamodi wa FAIS PAIA Manual                                                                                                                   
Page | 31  

 
 
 
 

 

D MABAKA A *TOKISO KAPA HO HLAKOLWA HA DINTLHA TSA 

BOTHO MABAPI LE MONNGA DINTLHA HO YA KA KAROLO YA 

24(1)(a) E RUILWENG KAPA HO LAOLWA KE MOTHO YA 

IKARABELLANG; le/kapa 

MABAKA A *HO SENYA KAPA HO HLAKOLA REKOTO YA 

DINTLHA TSA BOTHO MABAPI LE MONNGA DINTLHA HO YA KA 

KAROLO YA 24(1)(b) EO MONNGA DINTLHA A SENG A SA 

DUMELLWA HO DI BOLOKA. 

(Ka kopo fana ka mabaka a feletseng a kopo) 

 

 

 

 

 
 
E saenetswe mane .......................................... ka la ...................... letsatsi la 

...........................20………... 

 

........................................................................... 

Tshaeno ya motho ya ikarabellang/nang le tokelo ya boemo 

